
Narayanakritam Shiva Stava

నారాయణకృతం శివస్తవః

తారకాసురసన్త్రాసదావానలసమావృతాః  ।
శివనామసుధాసారైః  శీతలాః స్మః కిలాధునా ॥ ౧॥
కథ స్మృతో మహాదేవః సంసారాగ్నివినాశకః ।
అకస్మాదధునా దీనాన్ అస్మాన్ పాలయితుం పరమ్ ॥౨॥
స కృపాలుర్నీలకణ్ఠః  సర్వకణ్టకనాశకః  ।
కరోతి మఙ్గలం  నిత్యం క్షణార్ధేనాపి  వా స్మృతః ॥ ౩॥
ప్రతిక్షణం  మహాదేవచరణస్మరణాదరాః ।
హారాః పరముదారాస్తే న సంసారభయాతురః ॥ ౪॥
త ఏవ ధన్యా మాన్యాశ్చ ధరణీమణ్డలే  ముహుః ।
యే స్మరన్తి మహాదేవముమాఽఽలిఙ్గితవిగ్రహమ్   ॥ ౫॥
అహో మహదిదం భాగ్యం సౌభాగ్యనిధిరేవ నః ।
గౌరీధవోఽధునా సాధు ధారారూపేణ సంస్మృతః ॥౬॥
మహాదేవపదామ్భోజభృఙ్గమఙ్గం   సుమఙ్గలమ్  ।
తనూత్తమాఙ్గముత్తఙ్గం   ముహుః తత్ప్రణతం ముదా ॥ ౭॥
హరం పరాత్పరతరం తం మహానన్దసాగరమ్  ।
స్మృత్వా నత్వాఽపి దృష్ట్వా  వా పరమానన్దతాం  యయుః ॥౮॥
యేయే కృతార్థాస్తే   సర్వే సర్వదా సర్వమిద్ధిదమ్  ।
శరణ్యం శరణం ప్రాప్తాః  ప్రాప్తైశ్వర్యమహోత్సవాః   ॥౯॥
యద్ద్వారగాః  తుఙ్గతురఙ్గకోటయో  యద్ద్వారి  మత్తేభసమూహకోటయః ।
తద్ద్వారపాలాయ  నమో నమో నమః స శాఙ్కరద్వారవిచారసాగరః ॥ ౧౦॥
న శామ్భవానామశుభం కదాచిత్ తే శోభనానాం సదనం సుఖానామ్ ।
త ఏవ ధన్యాః పృథివీతలేఽస్మిన్ మాన్యాః సురాణాం చ నరేశ్వరాణామ్ ॥ ౧౧॥
అస్మాకం కృతపణ్యసఙ్ఘవిభవేః  అద్యాధునా శఙ్కరే

నారాయణకృతం శివస్తవః

భక్తిః  కాచన సాపి మేరుదసద్దృశం  సూతే ధనే నిర్ధనాః  ।
స్మృత్వాం తం సకృదప్యపారధనభూసౌభాగ్యవన్తస్తతః

సన్తః  కేఽపి కిలాన్తకాన్తకల సత్పాదామ్బుజారాధకాః ॥ ౧౨॥
సమ్పూర్ణకామం  పరమం ప్రకామం  నిర్దగ్ధకామం   గిరిజార్ధవామమ్  ।
ధృతార్ధసోమం  సమవామసోమం దేవోత్తమం దైవతసార్వభౌమమ్  ॥ ౧౩॥
కృతం కిమపి యత్పురా శివపదామ్బుజారాధనం

తదేతదధునా సుఖం కిమపి సాధు సూతే ముహుః ।
ఇదే న సురధేనుభిః న మణినాఽపి కల్పద్రుమైః 

సుధానిధినిమజ్జనైః   అపి తు కేవలం తే నమః ॥ ౧౪॥
॥ ఇతి శివరహస్యాన్తర్గతే  నారాయణకృతం శివస్తవః సమ్పూర్ణః  ॥
- ॥ శ్రీశివరహస్యమ్  । హరాఖ్యః తృతీయాంశః । పూర్వార్ధమ్  । అధ్యాయః ౧౨।
౧౦౦-౧౧౩ ॥

